
1991 жылы Қазақстан Республикасы егеменді мемлекет 
ретінде тəуелсіздігін бүкіл əлемге жария еткеніне біршама 
жылдың жүзі өтті. Кеңестік-тоталитарлы режимнен кейінгі 
еліміздің тəуелсіздігімен келген жəне мемлекет пен халық 
таңдаған негізгі құндылықтар еркіндік пен ашықтық, 
демократиялық-либералдық сипат алды. Қазақтың бағзы 
замандардан бойына сіңіріп келген қонақжайлылық, еркіндікке 
құштарлығы, батырлығы мен дана қасиеттері – тəуелсіздіктің 
қиын-қыстау кезеңдерінде айқын көрінісін тапты жəне ол 
– қазақтың тарих сахнасындағы алғашқы таңдауы емес-ті. 
Сондықтан да, Қазақстан Республикасы жаңа дəуірді басынан 
кешіруде бейбітшілік пен келісімді орнату мақсатында 1991 
жылдың 29 тамызында ядролық қарудан жəне қаруланудан бас 
тартты. Бұл тəуелсіздікпен келген үлкен жетістіктердің бірі ғана 
болса, ядролық қарусыздану еліміздің жаһандық жетістіктерінің 
бірі жəне жаңа республиканың əділ қадамын əлем мемлекеттері 
мойындады. Мұндай батыл шешім мен қадам қазіргі таңдағы 
дүниежүзілік ядролық клубқа енетін мемлекеттерге көрсетілген 
үлгілі іс болды жəне 29 тамыз бүкілəлемдік ядролық қарусыздану 
күні ретінде халықаралық деңгейде қабылданды. Қазақстан 
тəуелсіздік іргесін қалаған күндерден əлемді үнқатысу мен 
бірігуге, өзара болысу мен демеуге шақырып келеді. Көнеден 
рухани тамырынан қол үзбеген дəстүрлі қоғамымыз жаңа 
əлемдегі жаңғыру үдерісін сəтті де, тиімді игеру үстінде. 
Әйтсекте, елдігімізді қалауда қоғамда орын алып жатырған 
көкейтесті мəселелер баршылық жəне олардың бірін жаһандану 
аясындағы адам құндылықтарының трансформациясы, құн-
сыздануы, құбылмалы күй кешуі, шекаралық өлшемдерден тым 
өтіп кетушілік болып отыр.

Түрлі тарихи жəне саяси ықпалдар мен себептер 
нəтижесінде бірнеше ұлттар мен ұлыстар ХХ ғасырда қазақ 
топырағына жер аударылған болатын. Сол кездегі кеңестік 
интернационалистік саясаттың ықпалымен имигранттар қазақ 
жерінде мəдени интеграцияның құрамдас бөлігіне айналды 
жəне оны сол кезең саясаты мен идеологиясы күштеп ендірді. 
Уақыттық жəне стихиялы үдерістердің нəтижесінде мəдени 
диффузионизм көрініс тапты жəне ұлттық болмысымызға, 
тəуелсіздігімізге, əділдікке деген халық құштарлығы əрдайым 

Жаһандану жəне заманауи мəдени кеңістіктегі құндылықтар өзгерісі

толастамады. Қазіргі Қазақстан Республикасы 
Конституциясында азаматтарымыздың құқық-
тары мен бостандықтары, мүмкіндіктері тең 
дəрежеде қабылданды жəне үдеріс демокра-
тиялық-либералдық жолмен жүзеге асуда. Сон-
дықтан да, мемлекетіміздің кеңестік-атеистік ре- 
жимнен кейінгі ашықтық, демократиялық сая- 
саты елімізде діни-мəдени əралуандылық мен 
көпқырлы рухани құндылықтар жүйесін қалып- 
тастыруда. Бұл кез келген ашық қоғам құр-
ғысы келген мемлекеттің алдында тұрған 
ұстындарының бірі екені тарихи үдерістерден 
белгілі. Бірақ жергілікті дəстүрдің тарихи та- 
мыры мен мəдени мұрасы, генетикалық кодын 
жойып жіберу немесе құрдымға жіберу мүм-кін 
емес. Сондықтан да болар қазіргі ұлт зиялы-
ларының ұлттық бірегейлік мəселесін жиі-
жиі қозғап, мемлекеттік деңгейде көтерулері 
кездейсоқ құбылыс емес.

1995 жылдың 1 наурызында Қазақстан ха- 
лықтары ассамблеясы құрылды. Қазіргі Қазақ-
станда 140 этнос өкілдері мен 17 конфессия 
қатар бейбіт өмір сүріп жатыр деп айтып жүрміз. 
Азаматтық татулық пен ұлтаралық келісім, 
əлем мəдениеттері мен діндерінің үндесуі 
Қазақстанның əлемдік деңгейдегі үлгісі ретінде 
танылды. Қазақстан мəдениетаралық жəне кон- 
фессияаралық үнқатысудың халықаралық орта-
лығына айналды жəне оған дəлел ең алғаш рет 
Әлемдік жəне дəстүрлі діндердің төрт съезі 
елімізде өткені белгілі. Соңғы съезд жұмысында ел 
Президенті: «Адамзаттың жаһандық тарихында 
Бейбітшілік пен Келісімнен өткен құндылықтар 
болған емес. Мен полимəдениеттілік, этностық 
жəне діни саналуандық – ол қоғам үшін қатер 
емес, орасан артықшылық деп есептеймін», – 
деп ерекше атап өтті [1]. Мемлекеттік деңгейдегі 
өткен аталмыш шаралардың барлығы еліміздің 
идеологиялық іргетасына айналып, қоғамдық 
санада ұлттық құндылықтардың бағдарларын 
айқындауда. Мемлекеттік саясаттан аңғарғаны-
мыздай қазіргі еліміз жағдайындағы азамат-
тарымыздың құндылықтар жүйесі де əралуан. Бұл 
біздің артықшылығымыз ба, əлде кемшілігіміз бе 
деген сұрақ қою орынсыз да болар, өйткені ХХІ 
ғасыр өзінің қарқынды жаһандық үдерісі мен 
коммуникациялық технологияларымен əралуан 
құндылықтар жүйесін некелестіруде.

Сондықтан да болса керек жаһандану дəуірі 
əлемдік үдеріс алған шақта елімізде мəдениеттер 
мен діндердің, түрлі рухани-материалды құн-
дылықтар жүйелері қатар өмір сүру жағдайы 
туындап отыр жəне оған қазақ қоғамының 
икемделуіне елімізде маңызды шешімдер мен 

шаралар қабылдануда. Мəселен, мемлекетіміздің 
алдында демократиялық-либералдық жəне аза-
маттық қоғам құру мақсаты мен міндеті тұр. 
«Азаматтық қоғам дамуда, тəуелсіз БАҚ жұмыс 
істеуде. Түрлі бағыттағы 18 мыңнан астам 
үкіметтік емес ұйымдар жұмыс істейді. 2,5 мың- 
дай БАҚ бар, оның 90%-ы – жеке иелікте» 
[2]. Әзірше қоғамдық БАҚ пен мемлекеттік 
емес ұйымдардың жəне билік арасындағы 
өзара əрекеттестік, ымыраластық, кері байла-
ныстардың болмауы көңілді көншітуде. Деген-
мен, аталмыш институттардың бір ретке жəне 
табан тіреп келе жатқаны анық байқалады.

Бірақ, қазіргі жалпыадамзаттық қоғам 
келбетінің психологиялық-идеологиялық тұрғы-
да санаға əсер ету алаңы ашық қоғам жағдайында 
барынша күрделі сипат алып келе жатыр. Шы- алып келе жатыр. Шы-лып келе жатыр. Шы- келе жатыр. Шы-келе жатыр. Шы-. Шы-
найы əлеуметтік өмір осы ықпал шеңберінен тыс 
бола алмайтындығы түсінікті жайт. Ендеше, бұл 
ахуал біздің қазақстандық қоғамға да тікелей 
қатысты болып келеді. Атап айтқанда еліміздегі 
рухани-мəдени сала сыртқы жəне ішкі, сонымен 
қатар жағымды-жағымсыз болып бағаланатын 
қым-қиғаш психологиялық мынадай өрістер 
тасқынын бастан кешіріп отыр: жаһандану, аме- бастан кешіріп отыр: жаһандану, аме-бастан кешіріп отыр: жаһандану, аме- отыр: жаһандану, аме-тыр: жаһандану, аме-: жаһандану, аме-һандану, аме-, аме-ме-
рикаландыру, исламдандыру, орыстандыру, қайта 
қазақтандыру т.б. Бұл сайып келгенде, осындай 
идеял-идеологиялардың бəсекелестік аренасын, 
өміршеңдігі мен нəтижеге ұмтылуының «тір-
шілік үшін күрес майданын» өздігінен-ақ ерікті-
еріксіз түрде жасап алады. Бұл жердегі басты 
мəселе, келешек ұрпақтарды тəрбиелеу мен 
тұлға қалыптастыруда, демократиялық ұста- 
нымның басты белгілерінің бірі, олардың осын-
дай өмірлік ізденістер бейнесінде көптүрлі 
нұсқалар арасынан өзінің таңдау еркіндігіне 
тағайындалғандығы жəне бұдан туындайтын 
ахуал – жағымсыз идеологиялардан ұрпақтары-
мызды сақтандырудың тетіктерін қалай құру 
қажеттігіне келіп тоғысады. Осындай түйткіл 
қоғамымыздағы ағартушылық бағыттағы əлеу-
меттік институттардың маңызды міндеттері 
болғандықтан, микрофакторлар аясында барын-
ша жүйелі қолға алынып отырған үрдіс [3].

Қазіргі таңда қарқынды үдеріс алған жа-
һандану құбылысы жайлы теориялардың мəні 
мен мазмұны біржақты емес. Шартты түрде 
үдерісті жүзеге асырып отырған жаңа технология-
ларды коммуникация құралдары деп атасақ, олар 
заманауи адам руханиятын қалыптастыруда, 
трансформациялауда, əлеуметтендіруде барын- 
ша қызметін атқарып отыр. Мұны тіпті дəстүрлі 
əлеуметтендіру институттарынан да артық 
жүзеге асыруда десек, қателік емес. Мəселен, 

отбасы, əйел, бала тəрбиесі, ұлттық мəдениет, 
патриотизм сынды құндылықтардың БАҚ бет- 
терінде əлсін-əлсін көтеріліп жүргені кездей-
соқтық емес.

Жаһандық үдерістердің интеграциясында 
қоғамымызда ұлттық дəстүр мен мəдениеттің, 
құндылықтардың əралуан сипат алуы кездей-
соқтық емес. Мəдениеттер мен құндылықтардың 
əралуандылығына серпін берген жаңа масс-
медиа қарыштап дамып келеді. Әлемдік ғылым 
мен техника əрбір минут-сағат өлшемімен дамуда 
жəне əлемдік білім қоғамы қалыптасты. Заманауи 
əлеуметтанушылар мен мəдениеттанушылардың 
жаһандық мəдени динамиканың тетіктеріне 
жағымды мəн-мазмұн беруінің орынды сипаты да 
бар. Мəселен, отандық зерттеуші Б.Ғ. Нұржанов: 
«Сондай-ақ, интернет+компьютер бүгінгі гума-
нитарлы ғылымның күн тəртібінде тұрған 
идентификация форматын радикалды түрде 
өзгертуде. Қазіргі таңда əлеуметтанушылар, 
философтар мен психологтар көп жазып жүрген 
ұлттық идентификация қауіптілігі болса, ол 
жаһандану, интер немесе трансұлтшылдық, 
космополитизация т.б. үдерістерінен емес, 
қоғамның компьютеризациялануы мен интер-
нетизациялануынан. Сонымен қатар терең эко- 
номикалық, саяси, əлеуметтік, мəдени жəне 
көркем трансформацияланған жаңа медиа «адам- 
ды» жəне оның субективтілігі мен идентифи-
кациясының қалыптасу тəсілдерінің құрылымын 
радикалды түрде трансформациялауда» – деп 
əділ пайымдауда [4, 6 б.].

Тарих тегершігі адамзатқа сынақ жіберу 
немесе табиғи эволюцияға бейімделу талаптарын 
ұсыну, тіпті болмаса, өздері құрастырған бет-
алыс аясында, өзін-өзі танудың жобасымен 
үнемі-үздіксіз ізденіс тағдырын тағайындаған 
сыңайлы. Қазіргі кездегі əлемдік жаһандану 
үрдісі өз кезегінде: экономикалық-саяси, мə- 
дени-əлеуметтік, рухани-психологиялық тұрғы-
дан қауымдасудың үлгісін сабақтастырып 
келеді. Жаһандануды зерттеушілер оның осын-. Жаһандануды зерттеушілер оның осын-һандануды зерттеушілер оның осын- оның осын-ның осын- осын-сын-
дай көп жақты құбылыс екендігін пайымдап, 
оның көп қызметті тұрпатын ашып көрсетеді [5]. 
Жаһандану құбылысы бүгінгі заманғы əрбір ұлт 
мен ұлыстардың, жалпыадамзаттың біріңғай өмір 
сүруді жалғастыруының өзекті мəселелерінен 
пайда болған, жалпы алғанда, гуманистік 
тұғырлы болып келетін əлемдік интеграциялық 
беталыс болып табылады. Бұл беталысты 
зерттеуші ғалымдарымыз бен қоғамдық санадағы 
пікірлер көп жағдайда əрқалай ұстанымдармен 
сараланады: глобалистер мен антиглобалистер, 
бейтарап көзқарас ұстанушылар. Жалпы ал-

ғанда, антиглобалистердің ой тасқынындағы 
негізгі бір жүйелі ұғымдық себеп – ұлттар мен 
ұлыстардың өзіндік болмысының сақталу-сақ- 
талмау мəселесіне келіп тіреледі [6, 9-13 б.]. 
Шындығында да, бұл пайым мен зерде тұр-
ғысынан кең толғанылатын түйткіл мен ой түрткі. 
Өйткені ұлттық құндылық дегеніміз құбылмалы, 
өзгермелі сипат алуы ұлттың мəңгүрттенуіне 
алып келуі мүмкін деген ұрандар да баршылық.

Осы орайда, ғалымдарымыз ұлт мүддесі 
мен болашағы, рухани құндылықтары туралы 
пайымды пікірлерін де əр тарапты шешу жол- 
дарымен ұсынып келеді. Соның бірі – соңғы 
жылдары қолға алынып жүрген жалпытүркілік 
бірлік идеясы, демек, түркі халықтарының 
мəдени деңгейде өзара ұйысуы мен ынты-
мақтастығының жалпы моделі болса, оның тек 
мəдени-құндылықтық қана емес, саяси, эко-
номикалық, ұлттық бірегейлену сынды тұстары 
маңызды.

Заманауи мəдени кеңістіктегі құндылық 
түсінігінің мəні саналуандылыққа айналды жəне 
метафизикалық біржақтылықтан прагматикалық 
икемділікке бет бұрды. Тіпті ұлттық бірегейлену 
мен этномəдениеттің айшықталмауының жəне 
айқындалуының мүмкін емес себебі көпвекторлы 
құндылықтардың қалыптасып отырғанынан да, 
тілдік шұбарлықтан да емес. Ұлттық мəдениет 
пен құндылықтардың жаңғыруы заманауи дə-
уірдің маңызды шарттарының бірі жəне шектелу 
мен тұйықталудың алдын алудағы ұстындарды 
айқындап, тиімді бағдарлауында жатыр. Зама- 
науи дəуір сипатының саналуандығы мен оған 
баға берушіліктің жан-жақтылығы қазіргі мə-
дени құндылықтар тұтастығының көпқырлы 
болмысында. Оның жедел масс-медиа құрал-
дарымен коммуникациялануында жəне адам-
заттың құндылықтарды өндіруі мен тұтынуында. 
Қазіргі əлеуметтік-гуманитарлы ғылымдардың 
алдында тұрған мəселелердің бірі – заманауи 
демократиялық-либералдық, əлеуметтік жаңа-
руды оңтайлы жүзеге асыру болса, ол қоғам 
жəне оның құрамдас бөлігі болып табылатын 
адамға мəдени-құндылықтық аспектілерді таң-
дау еркіндігін ұсынып отыр.

Заманауи Қытай мемлекетінің жаңғыруын 
көптеген зерттеушілер олардың дəстүрлі қо- 
ғамнан техногендік қоғамға көшуімен сипат-
таса, құңфудзышылдық құндылықтарымен түсін- 
діретіндер де табылуда. Ұлттық дəстүрді сақ- 
тай отырып жаңғыру немесе дəстүрдің жаң- 
ғыруы жаңа реакция мен адам, қоғам құнды- 
лықтар жүйесінде трансформацияны туында-
таны айқын. «Қазіргі таңдағы террор масс-

Жаһандану жəне заманауи мəдени кеңістіктегі құндылықтар өзгерісі

медиа құралдары арқылы жүзеге асуда. Бар- 
лығы барлығынан қорқады, сондықтан да тер- 
рор қазіргі жинақтаудағы негативті стратегия 
болып табылады: бұл қауіп адамдарды сіңісуге 
мəжбүрлейді. Бірақ жинақтаудың позитивті 
тұстары жайлы да ойлану керек. Этнос дес-
труктивті əрекет етеді, бірақ біз ол қалай 
конструктивті əрекет ете алатынын түсінуіміз 
қажет. Сұхбатты қазіргі таңда «құрама интер- 
субъективтілік» деп атайды. Париж қаласы-
ның маңында өмір сүріп жатырған араб мем-
лекеттерінен келушілер интеграцияға енгісі 
келмейді... «Мəдени қазан» жəне мультимəдениет 
идеялары ескіргеніне біршама уақыт өтті. Имми- біршама уақыт өтті. Имми-біршама уақыт өтті. Имми- өтті. Имми-өтті. Имми-. Имми-ми-
гранттар француз немесе американ ұлттарына 
сіңіскісі келмейді. Мұнда ұлттық мінез-құ-
лықтың ешбір ықпалға мойымайтын сақталуы 
сынды өзіне тəн онтологиясы жайлы айтуға 
болады» [7, 18 б.]. Тəжірибе көрсетіп отырғандай 
қаншалықты жаһандану үдерісі жүргенімен 
оның ұлттық нақыштағы құндылықтық моделі 
болады.

Еліміздің құндылықтар жүйесі ХХ ғасырда 
айтарлықтай трансформацияланды жəне оның 
құндылықтық аспектілері қазіргі таңда да көрініс 
беруде. «Қазақтарға, олардың мəдениеті мен 
дəстүрлеріне ауқымды еуразия кеңістігі, дала, 
олардың саяхат жасаған алыс қашықтықтары 
өз іздерін қалдырды. Мүмкін, өзге ортазиялық 
халықтарға қарағанда оларда жақсы жəне жа-
ғымсыз мағынадағы орыстану мен еуропалану 
да басым» [8, 37 б.]. Дегенмен, əлемдік үдерістің 
бір орнында тұрмайтыны секілді еліміздегі 
қоғамдық сананың бірегейленуі мен мəн-
мазмұны да біршама түлеп, мəдени реакциясынан 
көріністер беруде. Мемлекетіміздің ашықтық 
саясаты мен ұлттық дəстүрдің ерекшеліктері 
салдарынан əлемдік жаһандық үдерістерге қоғам 
бейімделіп, қоғамымызда ұлттық құндылықтар 
жүйесі қалыптасып келеді.

Жаңа əлем бейбітшілік пен келісімді талап 
етеді жəне ғылыми-білім Жер шары тұтасымен 
адамзат баласының мекені екенін көрсетуде. 
Жаңа технология адамзаттың бірігуіне түрткі 
болып, мəдениеттер мен дəстүрлер, ұлттық 
құндылықтар арасындағы белестерді алуда. 
Ішкі мəдени колорит пен мəнділік мазмұнының 
оңтайлы жаңғыруының ерекшеліктері мен 
негізгі тетіктері баршылық. Мəселен, олардың 
кейбірін иекемдеу «қажетті болып табылады: 
халықаралық жəне ішкі дамудағы өзекті мəсе-

лелер бойынша нақты бағыттарды жоғалтып 
алмау; өміршең тенденциялар қайнарларын 
жинақтау; назарды əлеуметтік жəне гуманистік 
технологияларды күшейтуге бағыттау; келісімге 
дайын болу жəне экстремизм элементтерінен 
алшақ болу. Бұл позитивті қадамдар түптеп келген 
дамудың инновациялық түріне бағытталған. 
Жəне де олар жаһандық əлемге енуге жəне 
ондағы өз орнын табуға мүмкіндік береді» [9, 
169-170 б.]. Мəдениетаралық түсінбеушіліктер 
мен келіспеушіліктер, қақтығыстар орын алмауы 
тиіс деген гуманистік ойлар бағзыдан бері айты- гуманистік ойлар бағзыдан бері айты-гуманистік ойлар бағзыдан бері айты- бағзыдан бері айты-бағзыдан бері айты- бері айты-бері айты- айты-йты-
лып келеді. Әйткенмен, бұл адамзаттың тарих 
алдындағы үлкен сыны, білімі мен ағартушылық 
деңгейінің өлшемдерін айқындайды. Адам 
құндылықтарының трансформациясын қажет- 
ті мəдени заңдылық ретінде түсінбеу жəне 
шартты құбылыс ретінде қабылдамау ради-
калды əрекеттерге ұласып жатады. Қазіргі 
əлеуметтік-гуманитарлы ғылым салаларының 
зерттеулері көрсетіп отырғандай заманауи 
əлеуметтік ғылымдар мен өнер, əдебиет еркін 
тыныстауды, либералдылықты ұстанғанда ғана 
сапалы дəрежеге жетеді. Әлемді, жекелей қо-
ғамды, мəдениетті органикалық организм ре- 
тінде қабылдасақ, «жаңа əлемде жаңа тəн 
жаңғырады. Тəн – жаңа, мəңгі жаңа, сондықтан 
ол жаңғырады» – деп пайымдауымызға болады 
[9, 9 б.].

Адамзат өз тарихи дамуындағы күрделі 
де аса жауапты сəтті кешіруде. Жаңа тарихи 
дəуірдің алдында тұрмыз. Қоғамдық өмірдің 
жаңа формаларының ерекшелігі сонда, олар 
принципті түрде барлық əлемдік қауымдас-
тықтың күш біріктіруі негізінде пайда болуы 
мүмкін. Сондай-ақ, əлемдегі бір ғана мемлекет 
бүкіл əлемге өз үстемдігін жүргізе алмайды, 
əлемдегі діндердің біреуі ғана жеке абсолюттік 
құқыққа ие бола алмайтыны секілді тұйықталған 
үстем құндылықтар жүйесі болмайды. Ол 
əрқашан өзгеріп, синтездеуге ұшырап отыра- өзгеріп, синтездеуге ұшырап отыра-өзгеріп, синтездеуге ұшырап отыра-, синтездеуге ұшырап отыра-синтездеуге ұшырап отыра- отыра-тыра-
ды. Осының барлығы жиналып келгенде адам-. Осының барлығы жиналып келгенде адам- Осының барлығы жиналып келгенде адам- барлығы жиналып келгенде адам-барлығы жиналып келгенде адам- жиналып келгенде адам-жиналып келгенде адам- келгенде адам-келгенде адам- адам-дам-
зат тағдырының ортақтастығын түйсіну мен 
өзара ықпалдастығына əкелуі тиіс. Мұндай 
жағдайда мəдениет пен оның жаңашылдық 
мəселесінің өзектілігінің күшейіп, күрделене 
түсетіндігі, осы екі ұғымға қайта-қайта зер 
салып, бағамдайтындығымызды айқындайды. 
Оны зерделеуіміз тарихымыздың нақты 
кезеңдеріндегі нақты көріністерін философиялық 
талдаумен тығыз байланысты.

